
Mazkur ilmiy maqolada auditorlik tekshiruvlari jarayonida auditorlik dalillarini tushunish masalasi, 
ularga qo‘yiladigan talablar, ularni olishning tegishli usullari va yo‘llarini qo‘llash, ayrim turdagi 
operatsiyalar va hisobot ob’ektlari bo‘yicha auditorlik dalillarini yaratishning o‘ziga xos xususiyatlari, 
tashqi tasdiqlar (so‘rovlar) va boshqa jihatlar o‘rganilgan.  

Kirish.Moliyaviy xisobotlar auditini o‘tkazayotganda auditor 
tekshirilayotgan moliyaviy xisobotlar MHXSga mos kelishi yoki undan 
chetlanishlar bo‘lgan xollarni aniqlashi uchun zaruriy dalillarni to‘playdi. 
Shu dalillar asosida auditor moliyaviy xisobotlarning to‘g‘ri yoki noto‘g‘ri 
tuzilganini aniqlaydi. Bir so‘z bilan aytganda, dalillar audit tekshiruvining 
asl mohiyatini tashkil etadi. Auditor moliyaviy xisobotlar yuzasidan o‘z 
professional fikrini bildira olishi uchun etarli miqdordagi va sifatli dalillar 
to‘planishi lozim. 

Audit tekshiruvi davomida auditor qo‘lga kiritishi mumkin bo‘lgan 
dalillar turli ko‘rinishda bo‘lishi mumkin. Misol uchun, aktivlarni shaxsan 
tekshirish, operatsiyalarning haqiqatdan xam sodir bo‘lganini uchinchi 
tarafning tasdiqlashi, auditorning mijoz bilan o‘zaro telefon orqali 
muloqoti natijasida olingan ma’lumotlar va boshqalar.  

Audit dalillari faqatgina etarli miqdorda emas, balki etarlicha 
sifatli, ishonchli bo‘lishi darkor. Dalil sifatli bo‘lishi uchun esa u o‘z 
kuchini yo‘qotmagan va tekshirilayotgan ob’ektga aloqador bo‘lishi 
lozim. 

To‘planishi lozim bo‘lgan audit dalillarining miqdorini auditorning 
o‘zi professional muloxazasiga asoslangan xolda belgilaydi. Audit 
dalillarining sifatiga esa bir qator omillar ta’sir etishi mumkin. Ular 
qatoriga quyidagilar kiradi: 

- dalillar mijoz korxonadan tashqari manbaalardan olinganda 
ularning ishonchliligi yanada ortadi; 

- mijozning ichki nazorat tizimi korxonada tayyorlangan 
buxgalteriya ma’lumotlari sifatiga ta’sir etadi;   

- auditor tomonidan dalillar be’vosita olinganda bu dalillar 
bilvosita olinganga qaragandagi ishonchliligi yuqori bo‘ladi.  

Adabiyotlar tahlili. Rossiyalik olim Ya.V.Sokolov (Ya.V.Sokolov, 
2012) o‘z tadqiqot ishida auditorlik dalillarning ahamiyatini ochib 
bergan. Shuningdek, Professor H.N.Musaev (H.N.Musaev, 2002) 
auditorlik dalillarini: olinish tartibi, olinish usuli, asoslanishi va kelib 
chiqish joyi kabi mezonlar bo‘yicha turkumlagan. 

Professor Z.T.Mamatov (Z.T.Mamatov, 2004) ham auditorlik 
dalillarini uchta mezon (ichki, tashqi, aralash) bo‘yicha guruhlab, 
moliyaviy hisobot auditida qo‘llashning uslubiy jihatlarini ochib bergan. 
Shuningdek, auditorlik dalillarni to‘plashga statistik usullarni qo‘llash 
masalalari tadqiq qilingan.  

E.A.Arens va Dj.Lobbek fikricha (E.A.Arens va Dj.Lobbek, 2012), 
xalqaro va milliy standartlar hamda auditorlik dalillar va auditorlik 
muolajalari o‘rtasidagi o‘zaro aloqadorlikni tushunish auditda muhim 
ahamiyatga ega.  

Professor D.Rajaboyev (D.Rajaboyev, 2010) ta’kidlashicha, 
auditorlik dalillar audit jarayonida tekshirilayotgan mijoz – korxona va 
uchinchi shaxslardan olingan axborotlar hamda ularni tahlil qilish 
natijalari bo‘lib, moliyaviy hisobotning ishonchliligi to‘g‘risida auditorlik 
xulosasi tuzish imkonini beradi. 

Tadqiqot metodologiyasi. Tadqiqot ishida tizimli tahlil, 
mantiqiylik, induksiya va deduksiya, analiz va sintez, qiyosiy tahlil, 
guruhlash usullari qo‘llanildi. Tadqiqot so‘nggida ilmiy xulosalar yasaldi.  

Tadqiqot natijalari. Audit dalillarining etarliligi, ularga asoslanib 
auditor moliyaviy xisobotlarga nisbatan biror fikr hosil qilishi uchun etarli 
miqdorda bo‘lishini nazarda tutadi. Dalillarning etarliligini belgilash 
auditordan professional muloxazani talab etadi. Shu o‘rinda quyidagi 
omillar audit dalillarining etarliligini belgilashda axamiyat kasb etishi 
mumkin: 

- audit dalillarining miqdori ularning sifati bilan teskari 
bog‘lanishda bo‘ladi. Ya’ni, dalillar qanchalik sifatli bo‘lsa, ularni shuncha 
kamroq miqdorda to‘plash mumkin; 

- dalillarning miqdori muximlikka xam bog‘liq. Ya’ni 
tekshirilayotgan ob’ekt qanchalik muxim bo‘lsa, to‘planishi lozim bo‘lgan 
audit dalillari xam shunchalik ko‘proq bo‘lishi lozim. Muxim bo‘lmagan 
ob’ektlarga nisbatan kam miqdordagi dalillar to‘planishi yoki umuman 
to‘planmasligi xam mumkin.  

Audit predmeti xo‘jalik faktlari to‘g‘risidagi ma’lumotlarni 
to‘plash va o‘rganishni o‘z ichiga oladi, bu ko‘proq darajada nazorat-
auditorlik jarayonida amalga oshirilgan yoki amalga oshirilishi 
rejalashtirilgan xo‘jalik operatsiyalarining qonuniyligi va maqsadga 
muvofiqligini aniqlash, tashkilot buxgalteriya (moliyaviy) hisoboti 
ko‘rsatkichlarining ishonchliligi va haqiqiyligini aniqlash uchun yetarli 
miqdordagi sifatli (har tomonlama) dalillarni olish imkonini beradi.  

Auditorlik tekshiruvidan oldin va uning davomida barcha 
bajarilgan tartib-taomillar va olingan ma’lumotlar (auditorlik dalillari) 
auditorning ish hujjatlarida aks ettiriladi. 

Avvalgi audit davomida olingan ma’lumotlar (agar auditor avvalgi 
audit tugaganidan keyin ushbu ma’lumotlarning joriy audit 
maqsadlarida qo‘llanilishiga ta’sir ko‘rsatishi mumkin bo‘lgan 
o‘zgarishlar bo‘lmaganiga ishonch hosil qilgan bo‘lsa), auditorning yangi 
mijozni xizmat ko‘rsatishga qabul qilish yoki mavjud mijoz bilan 
hamkorlikni davom ettirish masalasini hal qilish tartibini belgilaydigan 
ichki sifat nazorati tartib-taomillari natijalari to‘g‘risidagi ma’lumotlar, 
buxgalteriya hisobi yoki audit bilan bog‘liq bo‘lmagan ekspert baholash 
xizmatlarini ko‘rsatuvchi jismoniy yoki yuridik shaxs tomonidan 
tayyorlangan, tekshirilayotgan shaxs tomonidan moliyaviy hisobotlarni 
tayyorlash jarayonida jalb qilingan ma’lumotlardir. 

Auditorlik dalillarini to‘plashni strategik rejalashtirishda mantiqiy 
fikrlashni “ishga solish” kerak. Auditorlik dalillarini to‘plash strategiyasi 
shundan iboratki, auditorlik guruhi to‘plangan dalillar asosida fikr 
bildirish imkoniyatiga ega bo‘lish uchun yetarlicha zarur auditorlik 
dalillarini qanday qilib to‘plashni ko‘rib chiqish haqida bosh qotiradi. 
Nazorat ma’lumotlari manbalariga qarab, auditorlik dalillarini to‘plash 
hujjatli va haqiqiy audit usullaridan foydalangan holda amalga oshirilishi 
mumkin. 

Hujjatli audit tekshiruvdan o‘tgan xo‘jalik operatsiyasining 
mohiyatini u aks ettirilgan dastlabki hujjatlar, hisoblar va hisobotlar 
ma’lumotlariga ko‘ra aniqlashdan iborat. 

Haqiqiy audit mol-mulk va moddiy boyliklarning haqiqiy qoldig‘ini 
aniqlash uchun ishlatiladigan turli usullar (qayta hisoblash, tortish, 
o‘lchash, laboratoriya tahlillari va boshqa)dan foydalangan holda 
tekshirish ob’ektining amaldagi, haqiqiy holatini aniqlashdan iborat. 

Auditorlik guruhi aniqlangan auditorlik dalillari asosida asosli 
xulosalar chiqarishga yordam beradigan zarur ma’lumotlarni to‘plash 
uchun haqiqiy nazorat va hujjatli tadqiqot usullaridan foydalanishi kerak. 
Har qanday dalil og‘zaki emas, balki yozma ravishda qabul qilinsa, uning 
qiymati ortadi.  
 

Auditorlik dalillarini to‘plash quyidagi majburiy mezonlarni 
aniqlashga qaratilgan bo‘lishi kerak (1-rasm):  

 
 
 

 
 

1-rasm. Auditorlik dalillarini to‘plashning majburiy mezonlarni36 
 
Auditorlik dalillarini to‘plash davomida auditorlar tekshiruv 

uchun reprezentativ tanlashdan foydalanishga qaror qilishadi. Auditorlik 
dalillari auditorlik amaliyoti asosida auditorlar tomonidan 
belgilanadigan audit maqsadlariga erishish uchun yetarli bo‘lishi lozim. 
Dalillarni to‘plash jarayonida so‘rovnoma testlaridan foydalanish 
mumkin, ular davomida o‘rganilayotgan tashkilotning ichki nazorati va 
buxgalteriya hisobining kuchli va kuchsiz tomonlari aniqlanadi. 

Yuqori darajali ishonchni ta’minlash uchun auditorlik dalillari turli 
vositalar yordamida va turli manbalardan olinadi (2-rasm): 

2-rasm. Yuqori darajali ishonchni ta’minlash uchun auditorlik dalillari 
turli vositalar yordamida va turli manbalardan olinadi37 

 
Asosiy dalil bo‘lib auditor bevosita o‘zi to‘plagan xo‘jalik faoliyati 

holatlari to‘g‘risidagi axborot hisoblanadi. Auditorlik dalillarini to‘plash 
quyidagi shakllarda amalga oshiriladi (3-rasm): 

 
3-rasm. Auditorlik dalillarini to‘plash shakllari38 

Auditor tomonidan to‘g‘ridan-to‘g‘ri jismoniy tekshirish, kuzatish, 
arifmetik tekshirish va inspeksiyadan o‘tkazish natijasida olingan dalillar, 
odatda, ishonchliroq bo‘ladi. 

 
1-jadval. 

 “Auditorlik dalillari” 500 son AXSning boshqa standartlar bilan o‘zaro bog‘liqligi39 

№ AХS nomi Xususiyatlari 

1.  200-sonli AXS “Mustaqil 
auditorning umumiy maqsadlari 
va auditorlik tekshiruvini 
Auditning xalqaro standartlariga 
muvofiq o‘tkazish” 

Etarlicha ishonchga ega bo‘lish uchun auditor auditorlik xatarini maqbul darajada pasaytirish 
uchun yetarli va maqbul auditorlik dalillarini olishi kerak, bu esa auditorga o‘z fikrini asoslash 
uchun asosli xulosalar chiqarish imkonini beradi. 

2. 230-сонли AXS “Auditni 
hujjatlashtirish” 

АXS tаlаblаri, аmаldаgi qonunchilikdа qo‘llаnilаdigаn vа me’yoriy tаlаblаrgа muvofiq аmаlgа 
oshirilgаn аuditorlik tаrtib-tаomillаrining tаbiаti, vаqti vа hаjmini hujjаtlаshtirish tаlаbi; bаjаrilgаn 
аudit tаrtib-tаomillаri vа olingаn аuditorlik dаlillаri nаtijаlаrini tаlаb qilish. 

3. 240-sonli AXS “Moliyaviy 
hisobotlar auditida firibgarlik 
holatida auditorning 
majburiyatlari” 

Аuditor аmаlgа oshirilgаn аuditorlik tаrtib-tаomillаri vа olingаn аuditorlik dаlillаrigа аsoslаnib, 
tаsdiqlаsh dаrаjаsidаgi jiddiy xаtolаr riskini bаholаsh qаbul qilingаnligi yoki yo‘qligini bаholаshi 
kerаk (аuditor moliyaviy mа’lumotlаrdа noto‘g‘ri mа’lumotlаr mаvjudligini bаholаsh uchun 
tegishli tаrtib-tаomillаrni bаjаrgаnidаn keyin). firibgаrlik fаoliyati nаtijаsidаgi bаyonotlаr). Bundаy 
bаholаsh firibgаrlik nаtijаsidа yuzаgа kelgаn jiddiy xаtolаr riskigа qo‘shimchа tushuntirishlаrni 
tаqdim etishi vа аuditorlik dаlillаrini to‘plаsh bo‘yichа qo‘shimchа yoki boshqа аuditorlik tаrtib-
tаomillаrini bаjаrish zаrur yoki zаrur emаsligini аniqlаshi mumkin.  

 
36 Muallif tomonidan tuzilgan 
37 Muallif tomonidan tuzilgan 
38 Muallif tomonidan tuzilgan 
39 Muallif tomonidan tuzilgan 

Dolzarblilik Ishonchlilik Asoslanganlik

aralash dalillar 
iqtisodiy 

sub’ektdan olingan 
va uchinchi shaxs 

tomonidan 
tasdiqlangan 
ma’lumotlar 

asosida 
shakllantiriladi

tashqi dalillar, qoida 
tariqasida, auditorlik 

tashkilotining talabiga 
binoan uchinchi 

shaxslardan olinadi

ichki dalillar 
auditdan o‘tayotgan 

iqtisodiy sub’ekt 
tomonidan bevosita 
taqdim etiladigan 

ma’lumotlar 
asosida olinadi

ashyoviy dalillar 
shaklida  

(masalan, bevosita 
kuzatishlar, 

fotosuratlar, videolar)

hujjatli dalillar 
ko‘rinishida 

(masalan, hujjatli 
fayllarni ko‘rib 

chiqish, ma’lumotlarni 
tahlil qilish)

ko‘rsatmalar 
shaklida  (sharhlar, 
so‘rovlar, ekspert 

xulosalari)

tahliliy dalillar 
shaklida 

(statistik tahlil, 
regressiya tahlili, 

foyda-xarajat tahlili)

4. 315-sonli AXS “Jiddiy xatolar 
riskini tadbirkorlik sub’ekti va 
uning biznes muhitini bilish 
asosida aniqlash va baholash” 

Xo‘jаlik yurituvchi sub’ekt vа uning SVKgа oid zаrur аuditorlik dаlillаrini, jiddiy xаtoliklаr riskini 
аniqlаsh vа bаholаsh uchun dаlillаrni olishgа qo‘yilаdigаn tаlаblаr. 

5. 330-sonli AXS “Baholangan 
risklarga javoban auditorning 
harakatlari” 

Аmаlgа oshirilgаn аuditorlik protseduralari va olingan auditorlik dalillariga (baholangan risklar 
doirasida) asoslanib, auditor auditni yakunlashdan oldin tasdiqlash darajasida jiddiy risklar xatarini 
baholash maqbulligicha qolishi yoki yo‘qligini baholashi kerak. Shuningdek, auditor yetarli va 
maqbul auditorlik dalillari olingan yoki yo‘qligini hal qilishi kerak. U fikrni shakllantirishda barcha 
tegishli auditorlik dalillarini, ular moliyaviy hisobotdagi tasdiqlarni qo‘llab-quvvatlashi yoki ularga 
zid kelishidan qat’i nazar, hisobga olishi kerak. Agar auditor moliyaviy hisobotdagi biron bir muhim 
tasdiq bo‘yicha yetarli va maqbul auditorlik dalillarini ololmagan bo‘lsa, auditor qo‘shimcha 
auditorlik dalillarini olishga harakat qilishi kerak. Agar auditorning yetarli va maqbul auditorlik 
dalillarini olish imkoni bo‘lmasa, auditor moliyaviy hisobot bo‘yicha fikrini shartli-ijobiy tarzda 
bildirishi yoki umuman fikr bildirishdan bosh tortishi kerak. 

6. 501-sonli AXS “Auditorlik 
dalillari – tanlangan to‘plamni 
maxsus ko‘rib chiqish” 

Auditorga: a) tovar-moddiy zaxiralarning mavjudligi va holati; b) xo‘jalik yurituvchi sub’ektga oid 
sud ishlari va da’volar bo‘yicha ma’lumotlarning to‘liqligi; c) qo‘llaniladigan moliyaviy hisobotning 
konseptual asosiga muvofiq segmentlar bo‘yicha ma’lumotlarni taqdim etish va oshkor qilish bilan 
bog‘liq yetarli va maqbul auditorlik dalillarini olish yuzasidan tavsiyalar 

7. 505-sonli AXS “Tashqi 
tasdiqnomalar” 

Auditor tashqi tasdiqlash tartib-taomillarini qo‘llashda yetarli va maqbul auditorlik dalillarini olish 
imkonini beradigan tartib-taomillarni ishlab chiqishi va bajarishi kerak. 

8. 520-sonli AXS “Tahliliy tartib-
taomillar” 

Tahliliy tartib-taomillarni bajarishda yetarli va maqbul auditorlik dalillarini olishga qo‘yiladigan 
talablarni; shuningdek, audit yakunida auditorga moliyaviy hisobotning xo‘jalik yurituvchi sub’ekt 
haqidagi tushunchasiga muvofiqligi to‘g‘risida umumiy xulosani shakllantirishda yordam 
beradigan tahliliy tartib-taomillarni ishlab chiqish va amalga oshirish zaruratini o‘z ichiga oladi. 

9. 530-sonli AXS “Auditorlik 
tanlash” 

Auditorlik namunalaridan foydalanishda auditor tanlab olingan jamlanma to‘g‘risida asosli 
xulosalar chiqarishi uchun yetarli, ishonchli va maqbul dalillarni olishi kerak. 

10. 570-sonli AXS “Faoliyatning 
uzluksizligi” 

Olingan auditorlik dalillariga asoslanib, auditor, auditorlik fikriga ko‘ra, alohida yoki umumiy holda 
xo‘jalik yurituvchi sub’ektning o‘z faoliyatini uzluksiz davom ettirish qobiliyatiga jiddiy shubha 
tug‘dirishi mumkin bo‘lgan voqea yoki shart-sharoitlar bilan bog‘liq muhim noaniqlik mavjud yoki 
mavjud emasligi to‘g‘risida xulosa chiqaradi. 

11.  580-sonli AXS “Yozma 
bayonotlar” 

Yozma bayonotlar – bu auditorga zarur bo‘lgan xo‘jalik yurituvchi sub’ektning moliyaviy 
hisobotlarini tekshirish bilan bog‘liq ma’lumotlar. Shuning uchun, so‘rovlarga javoblar singari, 
yozma bayonotlar ham auditorlik dalillari hisoblanadi. Yozma bayonotlar zarur auditorlik dalillarini 
taqdim etsa-da, ularning o‘zi ko‘rib chiqiladigan har qanday masala bo‘yicha yetarli va maqbul 
auditorlik dalillari sifatida yetarli emas. Bundan tashqari, boshqaruv xodimlari haqqoniy yozma 
bayonotlarni berganligi fakti auditor boshqaruv xodimlarining majburiyatlarini bajarishi yoki aniq 
tasdiqlar bo‘yicha oladigan auditorlik dalillarining tabiati va hajmiga ta’sir qilmaydi. 

12. 610-sonli AXS “Ichki auditorlar 
ishidan foydalanish” 

Tashqi auditor umuman ichki audit bo‘linmasining asosiy ishiga nisbatan auditorlik tartib-
taomillarini yetarlicha bajarishi kerak, chunki u audit maqsadlarida yetarli yoki yetarli emasligini 
aniqlash uchun undan foydalanishni rejalashtiradi.  

13. 620-sonli AXS “Auditor 
tomonidan jalb etilgan ekspert 
ishidan foydalanish” 

Ushbu standart buxgalteriya hisobi yoki auditdan boshqa sohada maxsus bilim va tajribaga ega 
bo‘lgan shaxs yoki tashkilotning ishiga nisbatan auditorning javobgarligini belgilaydi, shuningdek, 
auditor ularning shu sohadagi ishidan yetarli va maqbul auditorlik dalillarini olish maqsadida 
foydalanadi. 

 
Muhokama. Auditorlik dalillari – auditorlik tekshiruvi jarayonida 

auditor tomonidan olingan ma’lumotlar va bu ma’lumotlarning tahlili 
natijasi bo‘lib, ular asosida auditorlik xulosasi chiqariladi. Audit 
dalillariga moliyaviy (buxgalteriya) hisobotlar uchun asos bo‘lgan 
birlamchi hujjatlar va buxgalteriya yozuvlari, audit o‘tkazilayotgan shaxs 
vakolatli xodimlarining yozma tushuntirishlari va turli manbalardan 
(uchinchi shaxslardan) olingan ma’lumotlar kiradi. 

Audit o‘tkazish va auditga tegishli va tegishli bo‘lmagan boshqa 
xizmatlar ko‘rsatilishidan oldin, tashkilot xo‘jalik yurituvchi sub’ekt 
faoliyati bilan yetarli darajada tanishib chiqishi kerak. 

Buxgalteriya (moliyaviy) hisobotlari auditini o‘tkazishda 
auditorlik tashkiloti buxgalteriya (moliyaviy) hisobotlarining 
ishonchliligiga, auditning borishi yoki auditorlik xulosasida keltirilgan 
xulosalarga sezilarli ta’sir ko‘rsatishi mumkin bo‘lgan hodisalar, 
operatsiyalar, foydalaniladigan hisob usullarini to‘g‘ri baholash uchun 
tekshirilayotgan iqtisodiy sub’ekt faoliyatini yetarlicha tushunishi kerak. 

 
Moliyaviy hisobotlar auditini o‘tkazishda auditor moliyaviy 

hisobotga, audit yoki auditorlik xulosasiga jiddiy ta’sir ko‘rsatishi 
mumkin bo‘lgan hodisalar, operatsiyalar va amaliyotlarni tushunish 
uchun mijozning biznesi haqida yetarlicha bilimga ega bo‘lishi yoki 
bilimni olishi kerak. 

Moliyaviy hisobotning AXS talablariga muvofiq sifatli auditini 
o‘tkazish uchun auditor ma’lum miqdordagi ma’lumotlarni to‘plashi va 
qayta ishlashi, ular asosida auditorlik hisobotini tayyorlashi kerak. 
Auditorlik dalillarini tushunish masalasi, ularga qo‘yiladigan talablar, 
ularni olishning tegishli usullari va yo‘llarini qo‘llash, ayrim turdagi 
operatsiyalar va hisobot ob’ektlari bo‘yicha auditorlik dalillarini 

yaratishning o‘ziga xos xususiyatlari, tashqi tasdiqlar (so‘rovlar) va 
boshqa jihatlar. bir qator Auditning xalqaro standartlari bilan tartibga 
solinadi.  

AXS 500ga muvofiq, auditorlik dalillari — bu auditor o‘z 
xulosalarini shakllantirishida foydalanadigan ma’lumotlar, ular asosida 
auditorlik fikri shakllanadi. Auditorlik dalillari moliyaviy hisobotlar uchun 
asos bo‘lgan buxgalteriya yozuvlaridagi ma’lumotlar va boshqa 
ma’lumotlarni o‘z ichiga oladi. Ya’ni, auditorlik tekshiruvi vaqtida 
korxonaning tekshirilgan moliyaviy hisoboti bo‘yicha fikr bildirish uchun 
auditorga kerak bo‘lishi mumkin bo‘lgan barcha ma’lumotlar. Bunday 
ma’lumotlarni olishning soni, turlari, muddatlari va manbalari auditor 
tomonidan o‘z kasbiy mulohazasiga, ichki nazorat tizimiga  ishonch 
darajasiga, auditorlik riski va u bajarishi kerak bo‘lgan maxsus 
vazifalarning umumiy miqdoriga qarab mustaqil ravishda belgilanadi. 

Auditorlik dalillarini to‘plash, hujjatlashtirish va sharhlash 
muammosi ko‘psonli AXSda to‘liq aks ettirilgan. 

Auditorlik dalillarining yetarliligi va maqbulligi o‘zaro bog‘liqdir. 
Auditorlik dalillarining zaruriy miqdori auditorning jiddiy risklar xavfini 
baholashiga (baholangan xavf qanchalik yuqori bo‘lsa, auditorlik dalillari 
shunchalik ko‘p talab qilinadi), shuningdek, bunday auditorlik 
dalillarining sifatiga (sifat qanchalik baland bo‘lsa, shunchalik kam dalil 
kerak bo‘ladi) bog‘liq. Biroq, auditorlik dalillarini ko‘proq olish ularning 
sifatsizligini qoplashi shart emas. Auditorlik dalillarining yetarliligini 
aniqlashga ta’sir etuvchi omillar orasida quyidagilarni keltirish mumkin: 
auditorlik riski darajasi; moliyaviy hisobotdagi moddaning (hisob-kitob) 
muhimligi; auditorning oldingi auditorlik tekshiruvlari jarayonida 
egallagan tajribasi; audit tartib-taomillari natijalari, shu jumladan 
aniqlanishi mumkin bo‘lgan firibgarlik yoki xatolar; mavjud 

ma’lumotlarning turi. 
Fikrimizcha, dalillar to‘plangan va kuzatuvlar o‘tkazish uchun 

haqiqiy asos sifatida foydalaniladigan ma’lumotlar, shuningdekk, 
o‘tkazilgan auditga nisbatan chiqarilgan xulosalardir. Ular ma’lum bir 
holatni qo‘llab-quvvatlovchi ishonchli dalillarni keltirish orqali aniq 
bayonotning haqiqiyligini ta’minlaydi. Strategik audit rejasini ishlab 
chiqishda auditorlik dalillarini to‘plash usullariga o‘rin beriladi, ularni 
auditorlik tashkiloti zarur dalillarni to‘plash va tahlil qilish uchun 
foydalanishni rejalashtirgan. Bundan tashqari, rejada auditorlar ma’lum 
mezonlarga rioya qilingan yoki qilinmaganligini baholash uchun 
auditorlik dalillaridan qanday foydalanishlari ko‘rsatilgan, bu ularga 
audit natijalari bo‘yicha xulosa chiqarish imkonini beradi. 

Xulosa. Tadqiqotlar natijasida quyidagi xulosalarga kelindi: 
1. Auditorlik dalillarining ishonchliligi, agar ular xo‘jalik yurituvchi 

sub’ektdan tashqaridagi mustaqil manbalardan olingan bo‘lsa, sezilarli 
darajada oshadi. 

2. Xo‘jalik yurituvchi sub’ekt ichida olingan auditorlik dalillarining 
ishonchliligi, agar u tomonidan kiritilgan tegishli ichki nazorat choralari, 
shu jumladan, ma’lumotlarni tayyorlash va saqlash ustidan nazorat 
samarali bo‘lsagina oshadi. 

3. Bevosita auditor tomonidan olingan auditorlik dalillari  
bilvosita yoki taxminlar asosida olingan dalillarga qaraganda 
ishonchliroqdir. 

4. Hujjatli ko‘rinishdagi (qog‘oz, elektron yoki boshqa shakldagi) 

auditorlik dalillari og‘zaki olingan dalillarga qaraganda ishonchliroqdir 
(masalan, aksiyadorlar yoki ta’sischilarning yig‘ilishlarida muhokama 
qilingan masalalarni og‘zaki bayon etishdan ko‘ra, yig‘ilishlarning o‘z 
vaqtida tuzilgan yozma bayonnomalari ishonchliroqdir). 

5. Asl hujjatlar (hisob-kitoblarni solishtirish dalolatnomalari, bank 
ko‘chirmalari va boshqalar) bilan tasdiqlangan auditorlik dalillari 
fotosuratga olingan, fotonusxalar yoki faksimil nusxalar, shuningdek, 
raqamlashtirilgan yoki boshqa usulda elektron shaklga o‘tkazilgan 
hujjatlar bilan tasdiqlanganidan ko‘ra ishonchliroqdir. Bunday 
dalillarning ishonchliligi uni tayyorlash va saqlash bo‘yicha nazorat 
choralariga bog‘liq bo‘lishi mumkin. 

Bizningcha, auditorlik dalillarini olish manbalari bo‘lib birlamchi 
hujjatlar, buxgalteriya hisobi registrlari, moliya-xo‘jalik faoliyatini tahlil 
qilish natijalari, inventarlash materiallari, buxgalteriya hisoboti xizmat 
qilishi mumkin. Agar auditor turli manbalardan olingan dalillardan ularni 
taqdim etishning turli shakllaridan foydalansa, u holda auditorlik 
tavakkalchiligi kamayadi. Eng ishonchli dalillar mustaqil manbalar 
(uchinchi shaxslardan), mustaqil tahlil va yozma shaklda olinadi. 

Axborot o‘rinli bo‘lishi, auditorlik tekshiruvi jarayonida 
aniqlangan dalillar va ishlab chiqilgan tavsiyalarni tasdiqlashi, 
shuningdek audit maqsadlariga mos kelishi kerak. Axborot xo‘jalik 
yurituvchi sub’ekt uchun foydali bo‘lishi hamda unga auditorlik 
tekshiruvi vazifalarini bajarishda yordam berishi ham zarur. 

